CYD BWYLLGOR CRAFFU 
21ain o Chwefror 2014

Yn Bresennol:

Cynrychiolwyr Awdurdod Parc Cenedlaethol Arfordir Penfro:

Aelodau:
Mrs G Hayward, Cynghorydd DGM James a’r Cynghorydd B Kilmister.

Swyddogion: Mr T Jones, Prif Weithredwr a Mrs J Evans, Rheolwr Gwasanaethau Gweinyddol a Democrataidd.

Cynrychiolwyr Awdurdod Parc Cenedlaethol Eryri:

Aelodau:
Cynghorydd A Gruffydd, Dr I ap Gwynn, Cynghorydd S Jones (yn lle’r Cynghorydd E Edwards), Cynghorydd C Roberts a Mrs E Roberts.

Swyddogion: Mr A Phillips, Prif Weithredwr, Mr I Jones, Cyfarwyddwr Gwasanaethau Corfforaethol a Gweinyddol, Mr J Cawley, Cyfarwyddwr Cynllunio a Threftadaeth Ddiwylliannol, a Mr E Williams, Cyfarwyddwr Rheoli Tir (darpar Brif Weithredwr).

(Canolfan Rheidol, Aberystwyth: 10.00a.m. – 12.45p.m.

a 1.15p.m. – 1.50p.m.)

1.
Ethol Cadeirydd 
     CYTUNWYD YN UNFRYDOL i ethol Mrs G Hayward yn Gadeirydd y Cyd Bwyllgor Craffu.

2.
Ethol Dirprwy Gadeirydd 
     CYTUNWYD YN UNFRYDOL i ethol Dr Iolo ap Gwynn yn Ddirprwy Gadeirydd y Cyd Bwyllgor Craffu.

3.
Ymddiheuriadau
     Derbyniwyd ymddiheuriadau am absenoldeb oddi wrth y Cynghorydd RM Lewis a Mr AE Sangster (Awdurdod Parc Cenedlaethol Arfordir Penfro), a’r Cynghorydd E Edwards (Awdurdod Parc Cenedlaethol Eryri).
4.
Datgan Buddiannau
     Ni ddatganwyd unrhyw fuddiant.

5.
Craffu yn yr Awdurdodau Parciau Cenedlaethol 
     Dywedodd Mr T Jones bod yr Awdurdodau Parciau Cenedlaethol, fel y gwyddai’r Aelodau, yn gweithredu gwahanol fodelau llywodraethu i’r cynghorau sir a chynghorau bwrdeistref sirol ac fel y cyfryw ni allai’r Awdurdodau Parciau Cenedlaethol fabwysiadu’r broses craffu a weithredir gan yr awdurdodau hynny.
     Oherwydd hyn ac mewn ymdrech i glustnodi proses effeithiol o graffu y gellid ei chyflwyno i waith yr Awdurdodau PC, roedd Awdurdodau PC Arfordir Penfro a Bannau Brycheiniog wedi mynd ati i weithio ar brosiect ar y cyd, gydag APC Eryri yn gwylio’r camau a gymerwyd gan y prosiect. Hefyd roedd Y Ganolfan Craffu Cyhoeddus yn cymryd rhan yn y prosiect gan drefnu nifer o sesiynau hyfforddi gyda’r nod o ddatblygu sgiliau craffu yr Aelodau hynny oedd yn cymryd rhan. Hefyd gwnaed dau adolygiad craffu yn ystod y prosiect, un ohonynt yn edrych ar effeithiolrwydd y Gronfa Datblygu Cynaliadwy o ran helpu i sefydlu cymunedau carbon isel, a’r ail yn canolbwyntio ar werth ac effeithiolrwydd hawliau tramwy cyhoeddus.
     Rhoddodd Mr Jones amlinelliad i’r Aelodau o’r modd yr oedd y broses wedi datblygu ac esblygu yn sgîl y prosiect, gan bwysleisio’r angen am gynllunio’n ofalus, sicrhau bod yr holl wybodaeth oedd ar gael wrth law cyn cyfweld tystion arbenigol, ac yn bwysicaf oll, sicrhau bod yr adolygiad yn hawdd ei reoli o fewn amserlen resymol.
     Holwyd cwestiynau i Aelodau Arfordir Penfro fu’n rhan o’r prosiect craffu gyda Bannau Brycheiniog, a gofynnwyd am eglurhad gan y swyddogion ar nifer o bwyntiau.
     Yn dilyn trafodaeth, CYTUNWYD i ddefnyddio’r broses a amlinellwyd gan Mr Jones i ymgymryd â’r cyd adolygiad craffu dan sylw.
6.
Ymarferiad cwmpasu 
     Atgoffodd Mr T Jones yr Aelodau bod eu gwahanol Awdurdodau wedi rhoi’r cyfrifoldeb iddynt wneud cyd adolygiad craffu ar ddyletswydd economaidd-gymdeithasol yr Awdurdodau Parciau Cenedlaethol. Y Cyd Bwyllgor y diwrnod hwnnw oedd i bennu union gylch gwaith yr adolygiad.
     I gynorthwyo’r Aelodau i benderfynu ar y mater i’r adolygiad graffu arno, awgrymodd Mr Jones eu bod yn defnyddio’r Profforma Cwmpasu a ddyfeisiwyd yn ystod y prosiect craffu blaenorol rhwng Awdurdodau Parciau Cenedlaethol Arfordir Penfro a Bannau Brycheiniog. Cytunodd yr Aelodau y byddai’r profforma hwn yn ddefnyddiol ac aethpwyd ati i gytuno ar y maes penodol i graffu arno a’r ffordd ymlaen.
     Cafwyd trafodaeth hir ar hyn, a daeth yr Aelodau i’r casgliad mai buddiol iawn fyddai casglu tystiolaeth ar y graddau y mae’r polisïau presennol yn cynnal cymunedau cynaliadwy. Fodd bynnag, er mwyn cadw’r adolygiad dan reolaeth, barnwyd y dylid cyfyngu’r gwaith i un maes pwnc penodol, sef microfusnesau.  Hefyd barnwyd bod angen cael data sylfaenol o’r cychwyn cyntaf ac y gallai corff annibynnol megis Prifysgol Bangor sicrhau’r data hwnnw ar eu rhan,.

CYTUNWYD:

(a)
i wneud adolygiad i weld pa mor llwyddiannus yw polisïau a gwaith yr Awdurdodau Parciau Cenedlaethol o ran cynnal creu swyddi mewn microfusnesau;

(b)
bod Dr I ap Gwynn, Mr T Jones a Mr A Phillips yn cytuno ar frîff i’w gyflwyno i gorff annibynnol (megis Prifysgol Bangor) i gasglu data sylfaenol ar ficrofusnesau o fewn ardaloedd y tri Awdurdod Parc Cenedlaethol a’r ardaloedd ffiniol;

(c)
bod Mr A Phillips yn cysylltu ag Ymgynghorwyr Arup o ran gwybodaeth sydd eisoes wedi’i gasglu am ficrofusnesau o fewn ardaloedd y tri Awdurdod Parc Cenedlaethol a’r ardaloedd ffiniol;
(d)
bod cynrychiolwyr o’r sefydliadau/cyrff a enwir isod ynghyd â rhai unigolion penodol o’r sectorau y cyfeirir atynt isod, yn cael gwahoddiad naill ai i wneud cyflwyniad neu i gyflwyno tystiolaeth ysgrifenedig gerbron y Cyd Bwyllgor Craffu:
Aelod Gynghorau Sir (Gwasanaethau Cynghori Busnes Awdurdodau Lleol);

Busnesau yn y Parciau Cenedlaethol sydd â phrofiad o’r broses gynllunio;

Ffermwyr yn y Parciau Cenedlaethol, yn arbennig y rhai hynny sydd wedi arallgyfeirio eu busnes;
Ffederasiwn Busnesau Bach;

Undeb Amaethwyr Cymru, Undeb Cenedlaethol yr Amaethwyr a Chymdeithas Tir a Busnesau Cefn Gwlad;

Cynghorau Tref a Chymuned;
Siambrau Masnach;

Asiantau Cynllunio;

Partneriaethau Datblygu Gwledig / Twristiaeth, gan gynnwys Croeso Cymru;

Cymdeithas Tafarnwyr Trwyddedig;
Grwpiau Siarter Awyr Agored;

Clybiau Ffermwyr Ifanc a Chynghorau Ieuenctid;

Grwpiau Cymunedol, a 
Llywodraeth Cymru (o ran y seilwaith band llydan)

(e)
trefnu’r cyfarfod nesaf i’w gynnal fis Ebrill 2014, a 
(f)
chwblhau’r adolygiad craffu erbyn hydref 2014.

